
 Izvještaj o učešću delegacije SRRRS na seminaru 

Svjetske banke povodom regionalnog REPARIS programa 

(Accountancy Education Community of Practice Workshop)

 

U periodu od 22. do 24. februara 2010 godine Delegacija Saveza računovođa i revizora Re-

publike Srpske učestvovala je na seminaru Svjetske banke povodom regionalnog REPARIS 

programa (Accountancy Education Community of Practice Workshop). Događaj je održan u 

Beču u kongresnom centru hotela "The Imperial Riding School Vienna" uz prisustvo od oko 

50 učesnika iz svih asocijacija zapadnog Balkana, predstavnika izvršnih organa vlasti zemalja 

zapadnog Balkana, predstavnika Svjetske banke i ostalih gostiju. Delegaciju SRRRS činili su:

1. Prof. dr Dragan Mikerevic, predsjednik Upravnog odbora,

2. Prof. dr Novak Kondić, generalni sekretar,

3. Mr Dejan Mikerević, predsjednik Komisije za Međunarodnu saradnju.

Tokom seminara razmatrana je struktura projekta REPARIS koji treba da unaprijedi profe-

siju računovodstva i revizije na području zapadnog Balkana, ali i da ukaže na regulaciju pro-

fesije. Stručni konsultanti iz oblasti računovodstva i revizije su imali prezentacije i podstakli 

su aktivnu raspravu učesnika konferencije:

1. Liam Coughlan je predstavio neophodne kompetencije (sposobnosti) za računo-

vođe i revizore u skladu sa Međunarodnim obrazovnim standardima (IES) i 8. di-

rektivom Evropske unije i kako su oni implementirani od strane ACCA-e u više od 

120 zemalja,

2. Luc Cardinal je analizirao model koji funkcioniše u Kanadi,

3. Marija Musatova je predstavila studiju koja je analizirala stanje u ovoj oblasti u 

Rusiji i ostalim zemljama bivšeg Sovjetskog Saveza s posebnim osvrtom na obra-

zovni proces na univerzitetima,

4. Adil Kovačević predstavio je WUS Austria i njihove programe iz oblasti obra-

zovanja i usavršavanja, gdje je posebno obrađena njihova ponuda masters studija,

5. Dominic Lights je predstavio mogućnosti međunarodnog izdavalaštva iz oblasti 

računovodstva i revizije za region Balkana i mogućnost saradnje sa BPP Learning 

Media iz Velike Britanije.

Učesnici seminara su raspravljali o mogućnosti uspostavljanja zajedničkog sadržaja (Com-

mon Content) iz oblasti računovodstva i revizije za područje Balkana, za šta je uzet primjer 

ACCA-e kao i zajednički sadržaj koji implementira devet asocijacija iz šest evropskih 

zemalja. Tokom diskusija se pokušalo doći do određenih zajedničkih stavova po pitanju toga 

šta bi bilo najbolje da se implementira na području Balkana i kakav bi se zajednički  sadržaj 

mogao utvrditi u ovom području. Posebno je razmatrano pitanje profesionalnih kompetencija i 

uslova koje bi računovođe i revizori trebali imati da bi mogli da pristupe edukaciji, ispitima i 

kasnijem bavljenju profesijom. Zaključci seminara se sastoje u definisanju sledećih koraka 

koje bi trebalo uraditi do aprila 2010. godine:

a) Dogovoriti nastavni plan zajedničkog sadržaja,

b) Identifikovati postojeće i nove izvore koji bi trebali da podrže implementaciju za-

jedničkog sadržaja,

c) Zahtjevi praktičnog iskustva i kompetencija (Practical Experince Requirements 

competence – PER competence) bazirani na snimanju, verifikaciji i monitoringu,

d) Kontinuirani razvoj prakse (Continuous Practical Development – CPD).

Utvrđeno je da treba da se izvrši poređenje nacionalnih nastavnih planova zemalja regiona sa 

mogućim nastavnim planom zajedničkog sadržaja i da Svjetska banka kreira nacrt aktivnosti 

iz ove oblasti u narednom periodu. Delegacija SRRRS je aktivno učestvovala u raspravama, 

iznijela svoja viđenja i u budućnosti će predstavljati jedan od važnijih aktera u razradi i im-

plementaciji REPARIS programa.

                                                      Dejan Mikerević

Predsjednik Komisije za međunarodnu saradnju


